
Visoki  predstavnik  imenovao
članove  jedinstvenog  Visokog
sudskog  i  tužilačkog  vijeća
BiH
Visoki  predstavnik  je  danas  imenovao  šesnaest  članova
jedinstvenog Visokog sudskog i tužilačkog vijeća BiH (VSTV).

Devet  od  šesnaest  imenovanih  su  već  obavljali  dužnost  u
Visokom sudskom i tužilačkom vijeću. U pismu premijeru Terziću
visoki predstavnik je objasnio da je on ova imenovanja izvršio
kako bi osigurao “neometan prelaz na novouspostavljeno vijeće
u  isto  vrijeme  osiguravajući  kontinuitet  članstva,
kontinuirano međunarodno prisustvo, geografsku zastupljenost,
ravnopravnost spolova te etničku zastupljenost zasnovanu na
popisu iz 1991. godine. Gdje je to bilo moguće, izabrao sam
kandidate sa uže liste koju su dostavile domaće institucije
koje će u budućnosti imenovati članove Vijeća.”

U  skladu  sa  Zakonom  o  jedinstvenom  visokom  sudskom  i
tužilačkom vijeću BiH visoki predstavnik je imenovao sljedeće
osobe:

Alma Tirić, Ured tužitelja Federacije Bosne i Hercegovine
Stevan Savić, Vrhovni sud Republike Srpske
Marica Vučetić – Zelenbabić, Okružni sud Doboj
Mirza Jusufović, Distrikt Brčko Bosne i Hercegovine
Danka Vučina, advokat, Federacija Bosne i Hercegovine
Slobodan Stanišić, advokat, Republika Srpska
Branko Perić, Sud Bosne i Hercegovine
Medžida Kreso, Ured tužitelja Bosne i Hercegovine
Ljiljana Filipović, Vrhovni sud Federacije Bosne i Hercegovine
Amor Bukić, Ured tužitelja Republike Srpske
Mladen Jurišić, Kantonalni sud Mostar
Slađana Milojković, Ured kantonalnog tužitelja Tuzla
Snježana Petković, Ured okružnog tužitelja Banja Luka

kao članove Vijeća od 3. juna 2004. godine.

Visoki  predstavnik  je  također  imenovao  Majkla  O’Mejlija
(Michael O’Malley, tužitelj, SAD), Malkolma Simonsa (Malcolm
Simmons,  sudija  Velika  Britanija)  i  Svena  Mariusa  Urkea
(advokat, Norveška) kao međunarodne članove VSTV-a na mandat
od jedne godine počev od 3. juna 2004. godine.

U skladu sa odredbama Zakona o VSTV-u, još dva imenovanja
trebaju  biti  izvršena,  jedno  od  strane  Zastupničkog  Doma
Parlamentarne  skupštine  BiH  i  jedno  od  strane  Vijeća
ministara.

Zakon koji uspostavlja jedinstveno Visoko sudsko i tužiteljsko
vijeće je usvojen u Parlamentu BiH 21. maja 2004. godine.
Prema  ovom  novom  Zakonu,  jedinstveno  Visoko  sudsko  i
tužiteljsko  vijeće  je  odgovorno  za  postupak  disciplinskih
saslušanja protiv sudija i tužitelja te za vršenje imenovanja
kada se pojave upražnjene pozicije u pravosuđu. Uspostavljanje
jedinstvenogVSTV-a  je  jedan  od  preduslova  koje  BiH  mora
ispuniti  prije  započinjanja  pregovora  o  Sporazumu  o
stabilizaciji  i  pridruživanju  sa  Europskom  komisijom.


